




















































 
Член 3 

 
Министерството за финансии се определува како надлежен орган на 

државната управа што ќе се грижи за извршување на оваа спогодба. 
 
 

Член 4 
 
Овој закон влегува во сила осмиот ден од денот на објавувањето во 

“Службен весник на Република Македонија”. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



 

ОБРАЗЛОЖЕНИЕ НА ПРЕДЛОГОТ НА ЗАКОНОТ 
 

 
А. Уставна  основа за донесување на законот 

 
Уставната основа за донесување на законот што се предлага е содржана 

во член 68 став 1 алинеја 6 од Уставот на Република Македонија според кој, 
Собранието на Република Македонија со закон ги ратификува меѓународните 
договори на Република Македонија. 
 
 

Б. Причини поради кои се предлага ратификацијата на меѓународниот 
договор 

 
Спогодбата меѓу Македонската Влада и Белгиската Влада за одбегнување 

на двојното оданочување по однос на даноците на доход и на капитал и за 
заштита од фискална евазија е потпишана на 6 јули 2010 година, во Брисел, за 
време на официјалната посета на претседателот на Владата на Република 
Македонија, г-дин Никола Груевски на Кралството Белгија. 

 
Спогодбата меѓу Македонската Влада и Белгиската Влада за одбегнување 

на двојното оданочување по однос на даноците на доход и на капитал и за 
заштита од фискална евазија претставува правна рамка и основа за 
унапредување на економската соработка помеѓу двете држави како во доменот 
на размената на стоки и услуги така и во доменот на заедничките вложувања. Со 
склучувањето на оваа спогодба ќе се овозможи послободен протек на луѓе, 
капитал, доход, услуги и слично, како и натамошно стимулирање и 
интензивирање на економските односи помеѓу двете држави.  
 Спогодбата во основа го регулира начинот на одбегнување на двојното 
оданочување на приходот остварен од страна на резидентите на едната односно 
на двете држави договорнички по различни основи (дивиденди, камати, авторски 
права и сл.) како и приходот остварен од страна на различни категории на лица 
(студенти, уметници, спортисти и сл.), се уредува распределбата на правото на 
оданочување на така остварените приходи и соодветно на тоа се отстрануваат 
бариерите кои произлегуваат од примената на одредбите од законодавствата и 
даночната регулатива на двете држави и се воспоставува правна рамка за 
размена на информации помеѓу надлежните даночни органи на државите 
договорнички. 
 Со оваа спогодба Република Македонија ја проширува мрежата на 
склучени меѓународни договори за одбегнување на двојното одночување со 
земјите членки на Европската Унија, а со почетокот на примената на Спогодбата 
меѓу Македонската Влада и Белгиската Влада за одбегнување на двојното 
оданочување, широко се отвораат можностите за поттикнување и реализација на 
потенцијалните инвестиции од страна на деловните субјекти на двете држави кои 
можат својот интерес за инвестирање да го пронајдат во едната односно другата 
држава договорничка.  
  
 Од горенаведените причини се предлага ратификација на Спогодбата меѓу 
Македонската Влада и Белгиската Влада за одбегнување на двојното 
оданочување по однос на даноците на доход и на капитал и за заштита од 
фискална евазија. 

В. Оцена за тоа дали меѓународниот договор бара донесување на нови или 
измена на важечките закони 

 
Оваа Спогодба не бара донесување на нови или измена на важечки закони. 

 
 

Г. Оцена за потребата од ангажирање финансиски средства од Буџетот на 
Република Македонија за спроведување на меѓународниот договор 

 
За спроведување на меѓународниот договор не е потребно ангажирање на 

финансиски средства од Буџетот на Република Македонија, освен оние кои 
редовно се обезбедуваат од Буџетот на Република Македонија за овие дејности.  

